
BOŠNJAČKO NACIONALNO VIJEĆE 

PREDSJEDNIKU  

 

Poštovani, 

Obzirom da je u toku konkurs za predlaganje kandidata za članove Savjeta 

Regulatornog tijela za elektronske medije (REM), te da, u skladu sa Zakonom o 

elektronskim medijima, Bošnjačko nacionalno vijeće (BNV), kao ovlašćeni 

predlagač, ima pravo da nominuje dva kandidata za ovu poziciju, upućujemo vam 

javni poziv da u ime BNV-a to i učinite. 

Imajući u vidu činjenicu da REM ima ključne nadležnosti koje direktno utiču na 

medijsku politiku i položaj nacionalnih manjina u Srbiji, smatramo od izuzetnog 

značaja ovaj prijedlog. Uz sve ostale, neke od značajnih ingerencija REM-a su: 

• Nadzor nad govorom mržnje i diskriminacijom: REM je odgovoran za 

kontrolu sadržaja u elektronskim medijima kako bi se spriječilo širenje 

govora mržnje. Smatramo ovo iznimno važnim za zajednice poput 

bošnjačke, koje su često izložene stereotipima i diskriminatornim narativima 

u javnom prostoru. Prisustvo članova koji bi u okviru REM-a vodili računa o 

navedenome može doprinijeti efikasnijoj zaštiti od ovakvih pojava. 

• Promocija programa na jezicima manjina: REM ima obavezu da podstiče 

očuvanje i zaštitu jezika nacionalnih manjina. Jedan od primjera je 

inicijativa za formiranje redakcije i emitovanje programa na bosanskom 

jeziku na RTS-u, što je od velikog značaja za očuvanje i promoviranje jezika 

i kulture Bošnjaka. Nažalost, ova inicijativa do sada nije realizirana, pa bi 

izbor adekvatnih članova REM-a mogao biti važan korak ka ostvarenju ovog 

cilja. 

• Kontrola uređivačke politike javnih servisa: REM bira članove Upravnog 

odbora RTS-a i RTV-a, čime ima direktan uticaj na sadržaj i uređivačku 

politiku javnih servisa. Učešće predstavnika bošnjačke zajednice može 

osigurati da se u budućnosti više pažnje posveti zastupljenosti tema i 

programa manjinskih zajednica. 

• Uvođenje sankcija za kršenje zakona: REM ima pravo da kazni pružaoce 

medijskih usluga koji prekrše zakonske obaveze. Na primjer, ukoliko 

određeni medij širi dezinformacije ili netačne interpretacije o manjinskim 

zajednicama, REM može preduzeti korake da sankcioniše takve prakse. 

Imajući u vidu činjenicu, da je zakonom predviđeno, da BNV prati i aktivno 

djeluje na unapređenju prava u oblasti informisanja, kulture, obrazovanja i 

službene upotrebe jezika i pisma, smatramo da bi bilo iznimno važno, delegiranjem 

kvalitetnih članova, uzeti učešća u radu REM-a. 

Rok za podnošenje kandidatura za članove Savjeta REM-a je 14. decembar 

2024. godine. Važno je da predloge kandidata dostavite u skladu sa procedurama 

navedenim u javnom pozivu. Poziv dostavljamo u prilogu. Za dodatne informacije 

i svaki vid podrške, stavljamo svoje kapacitete i resurse na raspolaganje. 

 

Uz srdačne selame i pozdrave   U ime Građanskog pokreta Sandžaka 

         predsjednik Edin Zećirović __________ 

